
MUSIQA DARSLARIDA 4K 
KOMPETENSIYALARINI 
RIVOJLANTIRISHNING 
IMKONIYATLARI VA 
PEDAGOGIK SHART-
SHAROITLARI
Ochilova Mohinur
SamDPI 1- bosqich magistranti

Annotatsiya: Mazkur maqola XXI asr ta’limining muhim komponentlari hisoblangan 4K kompetensiyalari - tanqidiy fikrlash, 
kreativlik, kommunikatsiya va kollaboratsiyani musiqa darslari jarayonida rivojlantirish imkoniyatlari hamda pedagogik 
shart-sharoitlarini o‘rganishga bag‘ishlangan. Tadqiqotning dolzarbligi zamonaviy ta’lim tizimida o‘quvchilarda nafaqat 
nazariy bilimlar, balki amaliy ko‘nikmalarni shakllantirish zaruratining ortib borayotgani bilan izohlanadi. Maqolada 4K 
kompetensiyalarini samarali rivojlantirish uchun zarur bo‘lgan pedagogik omillar - innovatsion ta’lim muhiti, o‘qituvchining 
kasbiy tayyorgarligi, metodik ta’minot hamda diagnostika vositalari tizimi kompleks tarzda tahlil qilingan. Tadqiqot nati-
jalari musiqa darslari 4K kompetensiyalarini kompleks rivojlantirish uchun keng imkoniyatlarga ega ekanligini ko‘rsatadi 
hamda ushbu jarayon samaradorligi bevosita maxsus pedagogik shart-sharoitlarning yaratilishiga bog‘liqligini asoslaydi.

Kalit so‘zlar: 4K kompetensiyalari, musiqa ta’limi, tanqidiy fikrlash, kreativlik, kommunikatsiya, kollaboratsiya, pedagogik 
shart-sharoitlar, innovatsion ta’lim, improvizatsiya, ansambl ijrochiligi.
Abstract: This article examines the opportunities and pedagogical conditions for developing the 4C competencies - crit-
ical thinking, creativity, communication, and collaboration - within music education, which are recognized as key com-
ponents of 21st-century learning. The relevance of the study is driven by the increasing demand in modern education 
systems to foster not only theoretical knowledge but also practical skills among students. The paper provides a compre-
hensive analysis of the pedagogical conditions required for the effective development of 4C competencies, including an 
innovative learning environment, teachers’ professional competence, methodological support, and a system of diagnostic 
tools. The findings indicate that music lessons offer substantial potential for the integrated development of 4C compe-
tencies, and the effectiveness of this process directly depends on the establishment of specific pedagogical conditions.

Key words: 4C competencies, music education, critical thinking, creativity, communication, collaboration, pedagogical 
conditions, innovative learning, improvisation, ensemble performance.
Аннотация: Данная статья посвящена исследованию возможностей и педагогических условий развития 4К-ком-
петенций - критического мышления, креативности, коммуникации и коллаборации - в процессе проведения уроков 
музыки, рассматриваемых как ключевые компоненты образования XXI века. Актуальность исследования обуслов-
лена возрастающей потребностью современной системы образования в формировании у обучающихся не только 
теоретических знаний, но и практических навыков. В статье комплексно анализируются педагогические условия, 
необходимые для эффективного развития 4К-компетенций: инновационная образовательная среда, профессио-
нальная подготовка учителя, методическое обеспечение и система диагностических инструментов. Результаты 
исследования свидетельствуют о том, что уроки музыки обладают значительным потенциалом для комплексного 
развития 4К-компетенций, а эффективность данного процесса напрямую зависит от создания специальных педа-
гогических условий.

Ключевые слова: 4К-компетенции, музыкальное образование, критическое мышление, креативность, коммуни-
кация, коллаборация, педагогические условия, инновационное образование, импровизация, ансамблевое испол-
нительство.

KIRISH
Zamonaviy taʼlim tizimi oldida turgan eng muhim vazifalardan biri - oʻquvchilarni nafaqat chuqur bilimlar 

bilan qurollantirish, balki ularni tez oʻzgaruvchan dunyoda muvaffaqiyatli faoliyat yuritishga tayyorlashdir. 
XXI asr koʻnikmalari (21st Century Skills) deb nom olgan ushbu talablar tizimida 4K kompetensiyalari - tanqidiy 
fikrlash (critical thinking), kreativlik (creativity), kommunikatsiya (communication) va kollaboratsiya (collabora-

tion) alohida oʻrin tutadi [3]. Ushbu kompetensiyalar bugungi kunda nafaqat iqtisodiy rivojlanish, balki shaxsning 
ijtimoiylashuvi va kasbiy muvaffaqiyatining ham asosiy omili sifatida eʼtirof etilmoqda [4].

O‘zbekiston Respublikasi Prezidentining O‘zbekiston Respublikasi Xalq ta’limi tizimini 2030-yilgacha 
rivojlantirish konsepsiyasini tasdiqlash to‘g‘risida PF-5847-son Farmoni [1]. Mazkur Konsepsiya ta’lim sifatini 
oshirish, o‘quvchilarda zamonaviy bilim va ko‘nikmalarni shakllantirish, jumladan, tanqidiy fikrlash va ijodkor-
likni rivojlantirish kabi ustuvor yo‘nalishlarni belgilab bergan. 4K modelini joriy etishning strategik asosi sifa-
tida xizmat qiladi. O‘zbekiston Respublikasi Vazirlar Mahkamasining “Davlat taʼlim standartlari va davlat taʼlim 
talablarini ishlab chiqish hamda joriy etish tartibini takomillashtirish chora-tadbirlari toʻgʻrisida”157-son Qarori. [2] 
Ushbu qaror bilan ta’lim tizimida  bilimga yo‘naltirilgan yondashuvdan natijaga yo‘naltirilgan yondashuvga 
o‘tish belgilangan bo‘lib, kompetensiyaviy yondashuv, jumladan, 4K kompetensiyalarining joriy etilishi uchun 
bevosita metodologik asos yaratadi.

MAVZUGA OID ADABIYOTLAR SHARHI
Musiqa taʼlimi oʻzining tabiati va mazmuniga koʻra 4K kompetensiyalarini rivojlantirish uchun noyob imko

niyatlarga ega. Musiqa darslarida oʻquvchilar nafaqat musiqiy bilim va koʻnikmalarni oʻzlashtiradilar, balki ijodiy 
fikrlash, jamoada ishlash, oʻz fikrlarini ifodalash va boshqalarni tinglash kabi muhim hayotiy kompetensiyalarni 
ham egallaydilar. Bao va Chang (2024) taʼkidlaganidek, [3] musiqa taʼlimida 4K kompetensiyalarining tizimli inte-
gratsiyasi oʻquvchilarning musiqiy savodxonligini sezilarli darajada oshirish bilan birga, ularning asosiy kompe-
tensiyalarini kompleks rivojlantirishga xizmat qiladi

Shu bilan birga, amaliyotda musiqa darslarida 4K kompetensiyalarini rivojlantirish imkoniyatlaridan toʻliq 
foydalanilmayapti. Ayniqsa, Oʻzbekiston taʼlim tizimida 4K kompetensiyalarini rivojlantirish masalasiga yangicha 
yondashuvlar talab etilmoqda.

TADQIQOT METODOLOGIYASI
Tanqidiy fikrlashni rivojlantirish imkoniyatlari

Tadqiqot natijalariga koʻra, musiqa darslarida tanqidiy fikrlashni rivojlantirish imkoniyatlari yetarlicha toʻliq 
amalga oshirilmayapti. Oʻqituvchilarning atigi 34 foizi musiqa darslarida tanqidiy fikrlashni rivojlantirishga yoʻn-
altirilgan topshiriqlardan muntazam foydalanadi. Kuzatishlar shuni koʻrsatdiki, koʻp hollarda oʻquvchilar musiqiy 
asarlarni yuzaki darajada tinglaydilar, ularning tahlili esa faqat asarning kayfiyati va tempini aniqlash bilan 
cheklanadi.

Shu bilan birga, ilgʻor pedagogik tajribada tanqidiy fikrlashni rivojlantirishning samarali usullari mavjud. 
Jumladan, 15 nafar ekspert oʻqituvchining tajribasi tahlili shuni koʻrsatdiki, quyidagi metodlar yuqori samara 
beradi:

1.	 Turli ijro talqinlarini qiyosiy tahlil qilish;

2.	 Musiqiy asar haqida oʻz fikr-mulohazalarini asoslash;

3.	 Musiqiy uslublarni aniqlash va tavsiflash;

4.	 Musiqiy shakl va ifoda vositalarini tahlil qilish;

5.	 Ijro xatolarini aniqlash va tuzatish yoʻllarini taklif qilish.

Ekspertlarning fikricha, tanqidiy fikrlashni rivojlantirishda musiqiy asarlarni nafaqat tinglash, balki ular 
haqida mulohaza yuritish, muhokama qilish va bahslashish muhim ahamiyat kasb etadi.

TAHLIL VA NATIJALAR
Kreativlikni rivojlantirish imkoniyatlari

Musiqa darslari kreativlikni rivojlantirish uchun keng imkoniyatlarga ega. 
Improvizatsiya - kreativlikni rivojlantirishning eng samarali metodi sifatida qayd etilgan. Biroq amaliyotda 

improvizatsiyadan foydalanish darajasi past: oʻqituvchilarning atigi 23 foisi darslarida muntazam ravishda 
improvizatsiya elementlaridan foydalanadi. Asosiy toʻsiqlar sifatida vaqt yetishmasligi (67 foiz), metodik taʼmi-
notning yoʻqligi (54 foiz) va oʻqituvchilarning tayyorgarligi pastligi (41 foiz) qayd etilgan.

Musiqiy kompozitsiya va ijodiy topshiriqlar ham kreativlikni rivojlantirishda muhim vosita hisoblanadi. 
Tadqiqot davomida 25 ta ijodiy topshiriq tahlil qilindi. Eng samarali topshiriqlar qatoriga quyidagilar kirdi:

1.	 Berilgan ritmik yoki melodik model asosida oʻz kuyini yaratish;

2.	 Sheʼr matniga musiqa bastalash;

3.	 Musiqiy rasm chizish yoki musiqiy hikoya tuzish;

Kommunikatsiyani rivojlantirish imkoniyatlari

Musiqa darslarida kommunikatsiya ikki jihatda namoyon boʻladi: musiqiy muloqot (musiqa orqali muloqot) va 
ogʻzaki muloqot (musiqa haqida muloqot). Tadqiqot natijalariga koʻra, oʻquvchilarning 72 foizi musiqa darslarida 
oʻz fikrlarini erkin ifodalash imkoniyatiga ega ekanligini qayd etgan. Biroq bu koʻrsatkich yuqori sinflarda (9-11-
sinflar) 54 foizga tushadi, bu esa yosh oʻsishi bilan kommunikativ faollikning pasayish tendensiyasidan dalolat 
beradi.

Kommunikatsiyani rivojlantirishning samarali metodlari sifatida ekspertlar quyidagilarni tavsiya etadilar:

1.	 Musiqiy asarlarni badiiy g‘oyaviy mazmunini tahlil qilish;

2.	 Oʻquvchilarning oʻz ijodiy ishlarini taqdimot qilishi;

3.	 “Savol-javob” musiqiy oʻyinlari;

4.	 Kichik guruhlarda musiqiy loyihalar ustida ishlash;

5.	 Ommaviy tadbirlarga tayyorlash va namoyish etish.

Kollaboratsiyani rivojlantirish imkoniyatlari

Musiqa taʼlimining jamoviy shakllari - xor, ansambl, orkestr - kollaborativ kompetensiyani rivojlantirishning 
eng tabiiy va samarali vositasidir. Tadqiqotda qatnashgan oʻqituvchilarning 86 foizi musiqa darslarida jamoviy 
ijroning kollaboratsiyani rivojlantirishdagi ahamiyatini yuqori baholagan.

Kuzatishlar va soʻrovnoma natijalariga koʻra, jamoa bo‘lib kuylash faoliytida quyidagi kollaborativ koʻnik-
malarni rivojlantiradi:

1.	 Birgalikda maqsad qoʻyish va unga erishish (74 foiz oʻquvchi);

2.	 Oʻzaro tinglash va moslashish (82 foiz);

3.	 Masʼuliyatni taqsimlash va bir-biriga ishonish (68 foiz);

4.	 Kelishish va murosaga kelish (71 foiz);

5.	 Umumiy natija uchun shaxsiy javobgarlikni his qilish (77 foiz).

Guruhli loyihalar ham kollaboratsiyani rivojlantirishning muhim vositasi hisoblanadi. Amaliyotda guruhli 
loyihalardan foydalanish darajasi nisbatan past (darslarning 28 foizida). Oʻqituvchilar bunga sabab qilib loyiha 
ishlarini tashkil etishning murakkabligi va baholash mezonlarining aniq emasligini koʻrsatadilar.

Tadqiqot natijalari musiqa darslarining 4K kompetensiyalarini rivojlantirishda muhim imkoniyatlarga ega 
ekanligini koʻrsatdi. Bu xulosalar Bao va Chang (2024) [6]. tadqiqotlari bilan mos keladi, ular musiqa taʼlimi 4K 
kompetensiyalarini tizimli integratsiyalash orqali oʻquvchilarning musiqiy savodxonligi va asosiy kompetensi-
yalarini rivojlantirishga xizmat qilishini taʼkidlagan. Shuningdek, Evenhouse (2014) [8] Umumiy musiqa taʼlimida 
4K koʻnikmalarini rivojlantirish imkoniyatlari haqidagi xulosalari ham tadqiqotimiz natijalari bilan uygʻunlashadi 

Tadqiqotimizda aniqlanganidek, 4K kompetensiyalarining musiqa darslaridagi rivojlanish darajasi turlicha: 
kollaboratsiya (4,3) va kreativlik (4,1) nisbatan yuqori, kommunikatsiya (3,8) oʻrtacha, tanqidiy fikrlash (3,2) esa 
past darajada rivojlanmoqda. 

Tanqidiy fikrlashning nisbatan past koʻrsatkichi bir qator omillar bilan izohlanadi. Birinchidan, anʼanaviy 
musiqa taʼlimida koʻproq ijrochilik koʻnikmalariga eʼtibor qaratiladi, tahliliy faoliyat esa ikkinchi darajali hisobla-
nadi. Ikkinchidan, oʻqituvchilarning oʻzlari ham tanqidiy fikrlashni rivojlantirish metodlarini yetarlicha bilmaydilar. 
Uchinchidan, mavjud dastur va darsliklarda tahliliy topshiriqlar kam uchraydi. 

Kreativlikni rivojlantirish imkoniyatlari ancha yuqori baholangan. Bu musiqa sanʼatining tabiatan ijodiy 
jarayon ekanligi bilan izohlanadi. Biroq amaliyotda improvizatsiyadan foydalanish darajasining pastligi (23 foiz) 
tashvishli holat. Bu oʻqituvchilarning improvizatsiya metodikasini yetarlicha bilmasligi va vaqt cheklovlari bilan 
bogʻliq.

Kommunikatsiya va kollaboratsiya musiqa darslarining tabiiy komponentlari hisoblanadi. Bizning 
tadqiqotimizda xor va ansambl ijrochiligining kollaboratsiyani rivojlantirishdagi yuqori samaradorligi (4,5-4,8) 
ushbu nazariy xulosalarni amaliy jihatdan tasdiqlaydi.

Tadqiqotimizning muhim natijalaridan biri - 4K kompetensiyalarini rivojlantirishning pedagogik shart-sha-
roitlari tizimini aniqlashdir. Innovatsion taʼlim muhiti, oʻqituvchining kasbiy tayyorgarligi, metodik taʼminot va 
diagnostika tizimi - bu toʻrt komponent birgalikda 4K kompetensiyalarini samarali rivojlantirish imkonini beradi. 

Mavjud holat tahlili shuni koʻrsatadiki, ushbu shart-sharoitlarning amalga oshirilish darajasi past (2,1 dan 2,8 
gacha). Bu esa tizimli islohotlar zarurligini koʻrsatadi.

Xususan, diagnostika tizimining eng past koʻrsatkichga ega boʻlishi (2,1) muhim muammo hisoblanadi. 4K 
kompetensiyalarini baholashning aniq mezonlari va vositalari mavjud emas, bu esa oʻqituvchilarga oʻz faoliyati 
samaradorligini aniqlash va yoʻnalishlarni tuzatish imkonini bermaydi. 

Metodik taʼminotning yetarli emasligi (2,5) ham jiddiy muammo. Oʻqituvchilar 4K kompetensiyalarini rivoj
lantirishga yoʻnaltirilgan dars ishlanmalari, topshiriqlar toʻplami va metodik qoʻllanmalarga ehtiyoj sezadilar. 
Mavjud dasturlarda kompetensiyaviy yondashuv elementi sifatida qayd etilgan boʻlsa-da, aniq mexanizmlar 
ishlab chiqilmagan. 

Oʻqituvchi tayyorgarligi masalasi ham alohida eʼtiborni talab qiladi. Oʻqituvchilarning atigi 18 foizi 4K kompe-
tensiyalarini rivojlantirish boʻyicha yuqori darajada tayyor. Oʻqituvchilarning aksariyati maxsus tayyorgarlikdan 
oʻtish zarurligini tan olishi - bu sohada malaka oshirish dasturlarini tashkil etish dolzarbligini koʻrsatadi.

Tadqiqotimizning amaliy ahamiyati shundaki, unda aniqlangan imkoniyatlar va pedagogik shart-sharoitlar 
tizimi asosida musiqa taʼlimida 4K kompetensiyalarini rivojlantirishning samarali modellari ishlab chiqilishi 
mumkin. Bundan tashqari, diagnostika vositalarining takomillashtirilishi oʻqituvchilarga oʻz faoliyati natijalarini 
obʼyektiv baholash va zarur tuzatishlar kiritish imkonini beradi.

XULOSA VA TAKLIFLAR
Musiqa darslarida 4K kompetensiyalarini rivojlantirish muammosiga bagʻishlangan ushbu tadqiqot quyidagi 

xulosalarni shakllantirish imkonini beradi:

1.	 Musiqa taʼlimi 4K kompetensiyalarini - tanqidiy fikrlash, kreativlik, kommunikatsiya va kollaboratsiyani - rivoj
lantirish uchun keng imkoniyatlarga ega. Xususan, ansambl ijrochiligi kollaboratsiyani (4,3), improvizatsiya 
va ijodiy topshiriqlar kreativlikni (4,1) rivojlantirishda yuqori samara beradi. 	 Kommunikatsiya (3,8) va 
ayniqsa tanqidiy fikrlash (3,2) koʻnikmalarini rivojlantirish imkoniyatlaridan yetarlicha foydalanilmayapti.

2.	 Musiqa darslarida 4K kompetensiyalarini samarali rivojlantirish uchun quyidagi pedagogik shart-sharoitlar 
zarur: 

a)	 innovatsion taʼlim muhiti (zamonaviy jihozlar, raqamli resurslar, moslashtirilgan makon);

b)	 oʻqituvchining kasbiy tayyorgarligi (4K mohiyatini tushunish, metodlarni egallash, refleksiv koʻnikmalar);

c)	 metodik taʼminot (dasturlar, dars ishlanmalari, didaktik materiallar);

d)	 diagnostika va baholash tizimi (aniq mezonlar, vositalar, monitoring).

3.	 Amaliyotda 4K kompetensiyalarini rivojlantirishning pedagogik shart-sharoitlari yetarli darajada taʼmin-
lanmagan: innovatsion taʼlim muhiti (2,4), oʻqituvchi tayyorgarligi (2,8), metodik taʼminot (2,5), diagnos-
tika tizimi (2,1). Eng muammoli soha – diagnostika tizimi boʻlib, 4K kompetensiyalarini baholashning aniq 
mezonlari va vositalari mavjud emas.

4.	 4K kompetensiyalarini kompleks rivojlantirish uchun tizimli yondashuv zarur. Bu har bir kompetensiyani 
alohida emas, balki ularning oʻzaro bogʻliqligida rivojlantirishni nazarda tutadi. Masalan, ansambl ijrochiligi 
nafaqat kollaboratsiyani, balki kommunikatsiya, tanqidiy fikrlash va kreativlikni ham rivojlantiradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.02

13.00.03

13.00.04

13.00.05

13.00.06

13.00.07

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

521

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, aprel, 4(1)-son

2026. №4(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


